
প্রেস বিজ্ঞপ্তি, ২১ নভেম্বর ২০২৪

গ্র্যান্ড ব্যার্গেইন প্রতিশ্রুতি বাস্তবায়ন নিয়ে আন্তর্জাতিক ওয়েবিনার
বক্তারা দাতা ও সাহায্য সংস্থাগুলোর যৌথ জবাবদিহিতা দাবি করেন

ঢাকা, ২১ নভেম্বর ২০২৪: মানবিক কর্মকান্ডে নিয়োজিত সংগঠনগুলো গ্র্যান্ড ব্যার্গেন প্রতিশ্রুতিগুলো বাস্তবায়নের জন্য দেশিয় পর্যায়ে একটি কার্যকর পরিকল্পনা তৈরির দাবি জানিয়েছেন। গ্রান্ড বার্গেইন প্রতিশ্রুতিগুলো  ২০১৬ সালেরমে মাসে ইস্তাম্বুলে বিশ্ব মানবিক সম্মেলনে গ্রহীত হয়েছিল। বর্তমানে এর স্বাক্ষরকারী ৬৮ টি দাতাদেশ ও মানবিক তহবিল প্রদানকারী প্রতিষ্ঠান। এখানে ৫১ টি প্রতিশ্রুতি আছে যা স্তানীয়করণ, দুর্যোগে আক্রন্ত ক্ষতিগ্রস্ত মানুষের প্রতি জবাবদিহিতা এবং দাতাদের তহবিল প্রদানের স্বচ্ছতাকে নির্দেশ করে।

দেশিয় পর্যায়ে গ্র্যান্ড ব্যার্গেইনের প্রতিশ্রুতিগুলো কার্যকরভাবে বাস্তবায়নের জন্য জাতিসংঘ, আইএনজিও এবং স্থানীয় সংগঠনগুলোর সমন্বয় করে একটি পরিকল্পনা প্রয়োজন। বক্তারা কিছু আইএনজিও শাখার স্থানীয় পর্যায়ে নিবন্ধন গ্রহণ এবং তাদেরকে স্থানীয় এনজিও হিসাবে দাবি করার প্রক্রিয়া নিয়ে প্রশ্ন তোলেন, যা গ্র্যান্ড ব্যার্গেন স্থানীয়করণ প্রতিশ্রুতির চেতনার পরিপন্থী বলে তারা মত দেন। কোস্ট ফাউন্ডেশন, বিডিসিএসও প্রসেস এবং কক্সবাজার সিএসও-এনজিও ফোরামের আয়োাজনে আজ এই ওয়েবিনারের আয়োজ করা হয়। কোস্ট ফাউন্ডেশনের নির্বাহী পরিচালক রেজাউল করিম চৌধুরীর সঞ্চালনায় “রিফ্লেকশন ফরম ফিল্ড: এক্সিলারেটিং গ্র্যান্ড বার্গেন ৩.০ কমিটমেন্ট” শীর্ষক ওয়েবিনারে তারা এসব কথা বলেন। মূল প্রবন্ধটি উপস্থাপন করেন কোস্ট ফাউন্ডেশনের মোঃ ইকবাল উদ্দিন।

আলোচনায় বিশিষ্ট অংশগ্রহণকারীদের মধ্যে ছিলেন বাংলাদেশের সুইডেন দূতাবাসের প্রথম সচিব মাতিলদা সভেনসন; সুইজারল্যান্ডের ইকভা নেটওয়াকের মানবিক অর্থায়ন বিভাগের প্রধান এলিস বাউডট; সুইজারল্যান্ডের গ্র্যান্ড ব্যার্গেন সেক্রেটারিয়েটের সিনিয়র উপদেষ্টা বিওন হফম্যান;  স্টার্ট ফান্ড বাংলাদেশের কান্ট্রি ম্যানেজার সাজিদ রায়হান; কমিউনিটি ওয়ার্ল্ড সার্ভিস এশিয়া থেকে ইউমনা হাসানি; ভারতের হিউম্যানিটেরিয়ান এইড ইন্টারন্যাশনাল থেকে সুধাংসু শেখর সিং; নাইজেরিয়ার কিন অ্যান্ড কেয়ার ইনিশিয়েটিভ থেকে জোসেফাইন আলাবি; বাংলাদেশে সেভ দ্য চিলড্রেন থেকে রিফাত বিন সাত্তার।

মূল প্রবন্ধে মোঃ ইকবাল উদ্দিন বলেন গ্রান্ড বার্গেইন ৩.০ এরমেয়াদ ২০২৬ সালে শেষ হয়ে যাবে। তাই দাতা দেশ ও সাহায্য সংস্থাগুলোর দেশিয় পর্যায়ে স্থানীয়করণ প্রক্রিয়া ত্বরান্বিত করার জন্য  স্থানীয় সংগঠনগুলোকে অধিকতর সহায়তা প্রদান, দক্ষতা বৃদ্ধি ও স্থানীয় নেতৃত্ব বিকাশের জন্য সরাসরি ২৫% তহবিল প্রদানের প্রতিশ্রুতি বাস্তবায়নে তাদের জবাবদিহিতা থাকা জরুরী।

এলিস বাউডট বলেন ইকভা গুণগত অংশীদ্বারিত্ব এবং স্থানীয় সংগঠনগুলোকে সরাসরি তহবিল প্রদানের জন্য সকল দাতাদেশ ও সংগঠনগুলোর সাথে এ্যাডভোকেসি অব্যাহতরেখেছে। বিওন হফম্যান বলেন গ্রান্ড বার্গেইন সচিবালয় এ্যামবাসাডারদের সাথে জেনেভায় “ন্যাশনালরেফারেন্স গ্রুপ তৈরি করার কাজ যাচ্ছে যাতে করে স্থানীয় সংগঠনগুলো থেকে সরাসরি ফিডব্যাক পাওয়া যায়। মাতিলদা এসভেনসন বলেন দাতা দেশ হিসেবে সুইডেন সব সময়ই স্থানীয়করণ, গুণগত তহবিল প্রদান ও সম-অংশীদারিত্ব নিশ্চিত করে আসছে। সাজিদ রায়হান বলেন আমাদের সাংগঠনিক উন্নয়নের জন্য যৌথভবে কাজ করতে হবে এবং ঝুঁকি ভাগ করে নিতে হবে। ইউমনা হাসানি এনজিওদের সক্ষমতা বৃদ্ধি ও একটি স্তানীয়করণের উপর একটি  সাধারণ সংজ্ঞা তৈরি উপর জোর দেন। সুধাংসু শেখর সিং বলেন স্থানীয় সংগঠনগুলোকে দাতারা সরাসবি মাত্র ০.৬ শতাংশ তহবিল প্রদান করে। এটি দুঃখজনক এবং এটি প্রতিশ্রæতির বিরোধী  বলে তিনি উল্লেখ করেন। জোসেফাইন আলাবি দেরি না করে প্রতিশ্রুতিগুলোর বাস্তবায়নের উপর গুরুত্বারোপ করেন। রিফাত বিন সাত্তার স্থানীয়করণে পরিপূরকতা এবং সমান অংশীদারিত্বেও উপর জোর দেন। অন্যান্যদের মধ্যে  আরো বক্তব্য  রাখেন মাসুদা রানা, রফিকুল ইসলাম,শেখ আসাদ, প্রমুখ।

প্রতিবেদন প্রেরণে:

মোঃ ইকবাল উদ্দিন,মোবাইল: ০১৭১৩৩২৮৮৪১.
Principal Office: Metro Melody, House 13 (1st Floor), Road 2, Shyamoli, Dhaka-1207, Bangladesh
Tel: +88 02 58150082/9120358/9118435/9126131, Email: info@coastbd.net, Web: www.coastbd.net

